
SANARWA

12 ga watan Satumbar 2013

Karamin Ofishin Jakadancin Amirka Ya Tuna Shekaru 12 Da Kai Harin
Ranar 11 ga watan Satumba

Juyayi da baKin ciki da fushi, su suka mamaye Karamin Ofishin Jakadancin
Amirka, jiya, lokacin da dalibai, da iyaye da ma’aikata, suka taru, a Sashen
Hulda da Jama’a, domin kallon wani fim, na tarihi game da harin da aka kai,
ranar 11, ga watan Satumbar 2001, mai suna “Inside 9/11: Zero Hour,”
wanda ya bayar da cikakken tahirin abinda ya faru, da kuma irin yadda aka
Kara wa jama’a Kwarin gwiwa game da harin.

An shirya bikin ne, domin tantauna al’amurra, irin su illar nuna launin fata,
da rashin haKuri da Kiyayya da inganta zaman lafiya, wadanda aka fi mayar
da hankali, a kai, game da inganta harkokin duniya da kuma taimaka wa
dalibai wajen gina kyakkyawar duniya.

Kafin a fara nuna majigin, Jami’ar Hulda da Jama’a, Dehab Ghebreab, ta
fada wa wadanda suka halarci wurin cewa, “al’amarin na ranar 11 ga watan
na Satumbar 2001, ya canja Kasar Amirka, da duniya baki daya, ciki har da
harkokinmu na yau da kullum,” ta Kara da cewa, “Gwamnatin Kasar Amirka
na dukan KoKarin kyautata duniya, don kanmu.” Ta roKi wadanda suka
halarci bikin, da su y1 koyi da wannan majigin na tarihi, waje yin kaffa-kaffa
a inda suke, da kuma sanin yadda za su magance matsaloli, a cikin ruwan
sanyi.

Jami’ar huldar ta kammala jawabinta da wani batun da Shugaba Barack
Obama ya ambata: “Yau mun abka cikin fafitika da Kunar baKin waken
duniya, daga wadanda za su fusata mu, da azabtar da mu da hallaka mu, don
kawai muna KoKarin aiwatar da dan ‘yancin da muke da shi. Idan muna son



samun nasarar wannan fafitikar, mu kuma yada ‘yancin, to, dole, mu dage
ga karkatar da kyawawan halayenmu ga tafarkin gaskiya.”

A lokacin da ake zantawa, wadanda suka halarci bikin, da dama, sun tsinke
da hawaye ganin irin yadda masu tsauraran ra’ayoyi suka nuna rashin
tausayi. Sun bayyana bukatar dake akwai, ta kowane mahaluki da ya hada
hannu da gwamnati, wajen tabbatar da zaman lafiya, a Kasa da kuma duniya
baki daya.

Misis Dehab Ghebreab ce, Jami’ar Hulda da Jama’a, take marhabin da dalibai da iyaye, a wajen bikin
tunawa da harin ranar 11 ga watan Satumba, a Kasar Amirka. Kester Abudu ya dauko hoton.

